
Lavin - asfaltar vias da quartier - decisiun müdamaint da proget 
Cuntschaintamaing dessan gnir asfaltadas las vias da quartier a Lavin. Dürant l’elavuraziun dal proget es gnü 
rendü attent cha la fracziun da Lavin es classifichada aint il inventar federal «ISOS» sco purtret da lö da degn da 
protecziun (schützenswertes Ortsbild). Pervi da quista classificaziun fan ulteriurs sclerimaints da bsögn. La 
suprastanza cumünala ha decis da vulair reponderar la decisiun d’asfaltar las vias da quartier e da surlavurar ün 
proget chi dess gnir preschantà a la radunanza cumünala da preventiv la fin da quist on.  
 
Brail parcella no. 399 - spostamaint infrastructura - lavurs sanitarias - surdatta  
In connex cun la surfabricaziun da la parcella no. 399 a Brail es il cumün in dovair da spostar lingias 
d’infrastructura (aua, chanalisaziun, forz’electrica eui.). In seguit a la planisaziun dal proget tras la firma Caprez 
Ingenieure SA, Zernez sun uossa gnüdas surdattas las lavurs sanitarias a la ditta Zöllner GmbH, Lavin. Il mumaint 
da la partenza da fabrica nun es amo cuntschaint.  
 
S-chodamaint scoula Susch - pumpa da chalur - surdatta 
La radunanza cumünala da principi december 2024 vaiva deliberà ün credit d’investiziun per rimplazzar il 
s-chodamaint d’öli illa chasa da scoula a Susch. Il gremi respunsabel ha uossa surdat las lavurs pel rimplazzamaint 
dal s-chodamaint a la firma Müller Heizung Sanitär AG, Zernez. 
 
Alp Barlas-ch Suot - surdattas da lavurs 
In seguit a la dumonda da princip per las lavurs da mantegnimaint da l’Alp Barlas-ch Suot, Brail s’ha surdat las 
differentas incumbenzas sco seguaint: installaziuns sanitarias a la firma Tung SA, Zernez, installaziuns electricas 
a la firma Roner & Partner Scrl, Zernez, lavurs da marangun e da falegnam a la firma Foffa Conrad Holzbau AG, 
Zernez e las lavurs da la cuschina a la firma Bezzola AG, Zernez. La realisaziun da las lavurs es previssa pels mais 
avuost e settember 2025. 
 
Tagl da laina Plattas Vintschun, Susch - transport elicopter - surdatta 
Il tagl da laina Plattas Vintschun a Susch es gnü surdat a la firma Albertin Forst AG, Martina. Il transport da quist 
tagl sto per part gnir fat cul elicopter. Ils transports sun gnüts surdats a la ditta Swiss Helicopter AG, Samedan.  
 
Forz'electrica - definiziun "contribuziun al man public" per l’on 2026    
Minch’on ston ils cumüns definir l’import chi vain indemnisà pels drets da passagi/transport d’energia, la 
„contribuziun al man public“. La suprastanza cumünala ha decis da definir pel 2026 quista contribuziun - sainza 
müdamaints - per tuot las quatter fracziuns sün 2.5 rps/ukw (1.0 rps + 1.5 rps per Zernez Energia 2020). 
Plünavant es gnüda definida la contribuziun per implants solars (Energierücklieferungen) sün 6 rp./ukw + 1 
rp./ukw (HKN - certificat Herkunftsnachweis). Las tariffas valan a partir dals 1. schner 2026. 
 
Cluchers da baselgias - digitalisaziun sistem dals sains - decisiun da princip 
L’on passà es gnüda digitalisada la manisaziun dals sains dal clucher a Zernez. Il sistem s’ha verifichà e las 
experienzas fattas sun fich positivas. Perquai as voul dürant l’on 2025 proseguir cun la digitalisaziun dal sistem 
dals sains da las baselgias refuormadas a Brail, Susch e Lavin. La dumonda da princip es gnüda acconsentida e 
l’incumbenza es gnüda surdatta a la firma specialisada Muff Kirchturmtechnik AG, Triengen. 
 
Crossiety - prolungaziun dal contrat  
Daspö princip 2019 fa il Cumün da Zernez part a la plattafourma digitala «Der digitale Dorfplatz» da la firma 
Crossiety. La suprastanza ha decis da spordscher quista plattafuorma eir in avegnir a lur abitantas ed abitants 
ed ha uschè prolungà il contrat per ulteriurs tschinch ons, fin la fin dal 2030. 
 
Burning Mountain - termin 2026  
Il Cumün da Zernez ha pudü confermar als organisaturs dal festival Burning Mountain il termin per l’ediziun da 
prossem on. Il festival varà lö tanter ils 25 e 28 gün 2026. 

Büro electoral per las votaziuns federalas dals 28 settember 2025   
La suprastanza cumünala ha elet il büro electoral per las votaziuns federalas dals 28 settember 2025. Al büro 
electoral fan part: Domenic Toutsch sco president, Irma Tognini, Armando Roner e Ladina Rodigari sco actuara.  
 
Il Cumün da Zernez ha acconsenti ils seguaints permiss da fabrica: 
- Parcella no. 0399, vita-wohnen / RH SA Trimmis, Brail - fabricat da duos chasas da plüssas famiglias - 

prolungaziun dal permiss da fabrica 
 


